
Té mbytura me dosje dhe pasiguri/ BIRN:
Gjykatat shqiptare né mjerim, kryejné funksion
hé godina té amortizuara! Kérkesat pér zgjidhje
bien né vesh té shurdhér

Harta e re gjygésore e tre viteve mé paré ka pérkegésuar situatén né disa gjykata té vendit, té cilat e kryejné
funksionin né godina té amortizuara dhe té pérmbytura nga dosjet gjygésore, ndérkohé qé kérkesat pér zgjidhje
bien né vesh té shurdhér.

Méngjesin e sé& hénés, holli i Gjykatés sé Apelit t& Juridiksionit t& Pérgjithshém né Tirané &shté i tejmbushur me
njeréz né pritje t& proceseve gjyqésore. Té pandehur, familjaré dhe avokaté kalojné fillimisht pérmes kontrollit,
pér t'u paketuar mé pas né sallén e pritjes prej nga njoftohet fillimi i seancave.

E ndértuar né vitin 1957 pér té gené njé rajon policie, godina e vjetér trekatéshe e Gjykatés sé Apelit e ka shtriré
juridiksionin e saj né té gjithé Shqip&riné pas miratimit t& hartés sé re gjygésore té vitit 2023.

Por né vend qgé t'u jepte zgjidhje ¢céshtjeve té prapambetura, situata né Gjykatén e Apelit éshté sot né kufijté e sé
pamundurés pér shkak t€ mungesés sé ambienteve pér stafin e dyfishuar dhe dosjet e grumbulluara nga i gjithé
vendi.

Korridoret e ngushta té késaj gjykate jané shndérruar tashmé né labirinthe t& mbushura me dosje, t& cilat i gjen
té stivosura né dollapé, rafte dhe karrige. Né ajér kutérbon aroma e mykut dhe e lagéshtirés.

Pér arsye t& mungesés sé hapésirave, té gjitha dhomat e késhillimit ku gjyqtarét térhigen pér té diskutuar dhe
marré vendime jané kthyer né ‘arkiva té pérkohshme’ pér ¢céshtjet né pritje té gjykimit. Gjaté tre viteve té fundit,
stoku i dosjeve éshté rritur nga 33 mijé né 48 mijé.

kartonxhes t& njé salle gjykimi, p&r t& krijuar njé hapésiré pa dritare si dhomé ké&shillimi. Por tashmé &shté krijuar
njé problem i ri.

“Kur futemi né dhomé késhillimi, i nxjerrim jashté sallés palét qé té mos dégjojné ¢faré diskutojmé”, thoté njé
gjyqtare né kushtet e anonimatit.

“Nuk ka asnjé mase sigurie. Sado gjyqtar i miré t& jesh, kétu nuk punohet. Duhet té rriné kétu me ne qé ta
kuptojné,” shtoi ajo.

Mungesa e hapésira dhe degradimi i godinave nuk éshté njé problem i izoluar vetém pér Gjykatén e Apelit té
Juridiksionit té Pérgjithshém. Sipas té dhé&nave gé& BIRN siguroi pérmes kérkesave pér té drejté informimi dhe
bisedave me drejtues té disa gjykatave, mungesa e ambjenteve éshté kthyer né pengesé pér ushtrimin e
funksionit edhe né gjykata té tjera né gjithé vendin.

Sipas tyre, ky nuk &shté vetém njé problem infrastrukture, por njé céshtje e administrimit t& drejtésisé, rritjes sé
cilésisé sé shérbimeve gjygésore dhe respektimit té standardeve t& njé sistemi efikas, té sigurt dhe né shérbim té
qytetaréve.

Pérballé késaj situate emergjente, geveria ofron si zgjidhje premtimet.

Kryeministri Edi Rama prezantoi mé& 12 shkurt njé program pér konkursin ndérkombétar t& Qendrés sé Drejtésisé
— njé kompleks pér sistemin e drejtésisé, g€ edhe sipas parashikimeve mé optimiste pritet t€ pérfundojé né vitin
2031.

KLGJ dhe Ministria e Drejtésisé nuk iu pérgjigj deri né publikimin e kétij shkrimi pyetjeve t& BIRN.

Kérkesat bien né vesh té shurdhér

Korridoret e Gjykatés s& Apelit jané t& bllokuara nga raftet e mbushura me dosje

BIRN mésoi se gjendja e mjerueshme né Gjykatén e Apelit t& Juridiksionit t& Pérgjithshém pérséritet pothuajse
njésoj edhe né Gjykatén Administrative t€ Apelit Tiran&, Gjykatén e Tiranés si dhe gjykatat e disa rretheve.

Gjykata e Apelit Administrativ ka aktualisht né gjykim mbi 24 mijé ¢éshtje, nga té cilat rreth 17 mijé i pérkasin
atyre t& mbartura nga vitet e kaluara. Pér uljen e stokut t& dosjeve jané punésuar sé fundmi 25 ndihmés ligjoré,
por nuk ka hapésira pér akomodimin e tyre.

Késhilli i Larté Gjyqgésor rrézoi né korrik té kétij viti njé kontraté qgiraje prej 11 mijé eurosh né muaj mes Gjykatés
Administrative t& Apelit dhe kompanisé “Gener 2" pér marrjen me gira té njé hapésire pér akomodimin e dosjeve
dhe ndihmésve ligjoré.

Pas kétij vendimi, Gjykata Administrative e Apelit ju drejtua sérish me kérkesé KLGJ-sé, Ministrisé sé Financave,
Ministrisé sé Drejtésisé dhe Ministrisé sé Ekonomisé e Inovacionit, duke kérkuar njé zgjidhje, me géllim gé t'i
jepet fund stokut t& dosjeve.

Gjykata Administrative e Apelit i tha BIRN se pérgjigja e vetme i Kishte mbérritur nga Ministria e Ekonomisé dhe
Inovacionit, e cila béri me dije se nuk dispononte ambiente té lira dhe té pérshtatshme pér kété géllim.

E mbetur pa zgjidhje, Gjykata Administrative e Apelit ka kérkuar mbéshtetjen e Delegacionit t& Bashkimit
Europian né Tirané, duke e konsideruar situatén té& papranueshme. Ajo kérkoi gjithashtu gé t& nxiten KLGJ dhe
strukturat pérgjegjése té geverisé pér t& vepruar.

Edhe Gjykata e Shkallés sé& Paré né Tirané gjendet né kushte € njéjta. Kérkesat e herépashershme e té
vazhdueshme pér ambjente shtesé, drejtuar KLGJ-sé&, nuk kané dhéné zgjidhje.

Po ashtu, i éshté kérkuar Ministrisé sé& Drejtésisé gé t& mundésojé vendosjen né dispozicion té godinés sé
Shérbimit t& Provés, gé gjendet prané godinés sé Dhomés Penale. Po ashtu, éshté zhvilluar takim dhe me
diplomateé t& njé vendi partner, si dhe me njé grup deputetésh t& komisionit pér nisma qytetar, por pa njé rezultat
konkret.

Pa zgjidhje kan& mbetur edhe kérkesat e pérséritura té gjykatave t& Lezhés, Fierit dhe Sarandés.

Kryetari i Gjykatés sé Lezhés, Lirim Bulica i tha BIRN se godina e tyre ka vetém tre salla gjykimi t& miréfillta,
ndérkohé qé dy té tjera jané sajuar né bodrum dhe disponojné vetém sistemin audio. Ai shton se zyrat e
gjyqtaréve jané me sipérfage minimale, ndérsa ato té stafit administrativ jané me kushte mizerabél.

“Pér arkivat kané shérbyer bodrumet, por pasi u bé njé sallé gjyqi né bodrum, u transferuan dosjet né ambjentet
e Gjykatés sé Kurbinit. Por edhe ambjentet atje do t& ezaurohen sé shpejti”, thoté Bulica.

Ai thekson se kishte kérkuar zgjidhje né KLGJ dhe né Ministringé e Drejtésisé, por pa asnjé rezultat. Madje, Bulica
thoté se pavarésisht kérkesave té tij, Ministria e Drejtésisé i ka komunikuar se donte dy zyra né Kurbin, ¢'ka do ta
pérkeqgésonte gjendjen.

Edhe kreu | Gjykatés sé Fierit, Noel Veizi, i tha BIRN se ka nevojé urgjente pér njé goding. Kérkesat e tij pér tu
transferuar né ambjentet e ish-universitetit UFO, njé godiné e konfiskuar nga shteti, jané refuzuar.

Kryetari | Gjykatés sé& Sarandés, Entiljano Spahiu tha gjithashtu se kapacitetet aktuale t& godinés jané té
pamjaftueshme pér nevojat e funksionimit normal té gjykatés dhe pér ofrimin e njé shérbimi t& pérshtatshém pér
publikun.

“Njé problematiké e vecanté paraget mungesa e ambienteve t€ dedikuara pér publikun dhe avokatét. Godina nuk
disponon ambiente pritjeje apo géndrimi pér gytetarét gé paragiten pér seanca gjygésore ose pér marrjen e
shérbimeve administrative”, tha Spahiu.

Ndryshe nga gjykatat e tjera, Gjykata e Apelit t& Juridiksionit t& Pérgjithshém mori njé pérgjigje nga Késhilli i
Ministrave, i cili né mars té vitit 2025 i transferoi asaj godinén e drejtorisé sé Tatimpaguesve té& Médhen,.

Megjithaté, ka njé problem; godina éshté e papérdorshme pér shkak t& démeve té shkaktuara nga térmeti i vitit
2019 dhe po i nénshtrohet njé rikonstruksioni, qé pritet t& pérfundojé vitin e ardhshém.

Vonesa té tilla mund té jené té rrezikshme pér fatin e mijéra dosjeve.

“Grumbullimi i dosjeve, pérvec véshtirésive né administrimin e tyre, rrit rrezikun pér démtimin e dokumentacionit
dhe ndikon né efikasitetin e trajtimit t& ¢éshtjeve. Po ashtu, rrethanat krijojné edhe problematika té sigurisé, duke
pérfshiré rrezikun nga zjarri dhe pengimin e |vizjes né ambientet e institucionit,” tha Gjykata e Apelit né njé
pérgjigje me shkrim.

Kushtet e sigurisé ‘né nivel zero’

——— -

Policia shoqgéron té pandehurit né Gjykatén e Apelit
Problemet me ambientet 1€né gjithashtu t& hapur ¢céshtjen e sigurisé.

ME 16 tetor té vitit t& kaluar, gjyqtari i Apelit, Astrit Kalaja u géllua pér vdekje né sallén e gjyqit — njé ngjarje e
paprecedenté qé u shogérua me tronditje dhe shgetésime pér siguring e sistemit gjygésor.

Njé vit mé pas, mungesa e kalimeve t& posa¢cme pér t€ paraburgosurit né Gjykatén e Apelit t& Juridiksionit t&
Pérgjithshém bén gé té njéjtat korridore té pérdoren prej tyre, gjyqtaréve dhe punonjésve té administratés.

Edhe né Gjykatat e Fierit dhe Sarandés ngrihen shget&sime pér siguriné.

“Né korridor nuk ka vend dhe kalojné gjyqtarét, qytetarét dhe té paraburgosurit sé bashku. Né shumicén e
rasteve, kur duhet té kalojné té paraburgosur me rrezikshméri té larté shoqgérore, gytetarét nxirren jashté, pasi
elementét e sigurisé [&né shumé pér té déshiruar pér shkak té ambjenteve té godinés”, tha pér BIRN kreu i
Gjykatés sé Fierit, Noel Veizi.

“Kushtet e sigurisé jan& né nivel zero. Jo pa arsye, brenda ambjenteve t& gjykatés, jané kryer dy tentativa vrasje,
njé rast ndaj njé gjyqtareje”, shtoi ai.

Edhe kreu i Gjykatés sé Sarandés, Entiljano Spahiu u ankua pér kushtet e sigurisé.

“Pozicionimi i saj e ekspozon drejtpérdrejt gjykatén ndaj rrugés dhe hapésirés publike, ndérkohé gé konfigurimi
ekzistues nuk mundéson krijimin e perimetrave dhe zonave t& nevojshme té sigurisé€”, tha Spahiu.

“Po ashtu, mungon hapésira e nevojshme né hyrje pér instalimin dhe funksionimin e pajisjeve té kontrollit t&
sigurisé, pérfshiré skanerin”, pérfundoi ai.




Dosjet e gjyqtaréve né Gjykatén e Apelit t& Juridiksionit té Pérgjithshém

